
Shri Minakshi Stotram

શ્રીમીનાક્ષીસ્તોત્રમ્

મન્દસ્મિતોદઞ્ચિતમઞ્જુલાસ્યાં કનન્નિટાલાં વરકુઙ્કુમેન  ।
શ્રીસુન્દરેશેન સમં નિશીથે પ્રેઙ્ખાધિરૂઢાં  ભજ મીનનેત્રામ્॥ ૧॥
દવિષ્ઠલોકાંશ્ચ દયોર્મિલેન   વિલોકનેનૈવ વિશાલનેત્રા ।
મત્સ્યા ઇવાર્ભાન્પરિપાલયન્તી ડોલાવિહારં તનુતે ઝષાક્ષી॥ ૨॥
કૃત્વા  તપો દુશ્ચરમમ્બિકાયાઃ

માતા ભવામીતિ મનીષયા યા ।
પ્રાપ્તા પુરા કાઞ્ચનમાલયા સા

પાણ્ડ્યાધિરાજ્ઞી વિતનોતુ ભવ્યમ્॥ ૩॥
દિવ્યં રૂપં દધાના લલિતતરરવૈર્વેણુવીણાદિજાતૈઃ

પ્રાપય્યાન્તર્મુખત્વં નિખિલજનમનાંસ્યાત્મરૂપં વિવેક્તુમ્ ।
વૃત્તીર્મોદાદિરૂપા અપિ પરિગલિતાઃ કુર્વતી બ્રહ્મવિદ્યા

મીનાક્ષી જીવનીડં સુખમમૃતમહો બોધયન્તી વિભાતિ॥ ૪॥
પ્રેઙ્ખામારુહ્ય  પત્યા સહ સુરરમણીગર્વનિર્વાપિકાભિઃ

નારીભિર્ગીયમાના નવનવનટનૈસ્તોષ્યમાણા ચ નિત્યમ્ ।
આનન્દં દેવભોગ્યં ધિગિતિ સુમનસામાદધાના વિરક્તિં

સાન્દ્રાનન્દં મહેશં પરમમૃતમહો બોધયત્યમ્બિકેયમ્॥ ૫॥
યા દેવી દ્વાદશાન્તે વસતિ વિશદયા પ્રજ્ઞયૈવાધિગમ્યા

યસ્યાઃ પ્રાપ્ત્યૈ વિધત્તે શ્રુતિરપિ વિવિધાન્ યજ્ઞદાનાદિધર્માન્ ।
સાક્ષાચ્છ્રીમીનનેત્રા  મઘવદધિગતા કુમ્ભજાદ્યર્ચિતાઙ્ઘ્રિઃ  

સા મે સોમાવતંસા શિથિલયતુ તમો હાર્દમાશુ પ્રગાઢમ્॥ ૬॥
યસ્યા ગેહં વિશાલં પુરમિવ સકલં વસ્તુજાતં બિભર્તિ

યદ્દૃષ્ટ્વૈવાશુ  મોદં વહતિ ભુવિ જનો નાસ્તિકોઽપિ પ્રકામમ્ ।
સ્તમ્ભૈર્હૈમૈર્વિચિત્રૈરપિ   શિખરવરૈર્ગોપુરૈઃ શૌકનીડૈઃ

શ્રીમીનાક્ષીસ્તોત્રમ્

તીર્થૈર્હેમામ્બુજિન્યાદિભિરપિ પરિતો ભાસમાનં શ્રિયૈ સ્તાત્॥ ૭॥
સા હિ શ્રીરમૃતા સતામિતિ ઋચઃ સામાનિ યસ્માદ્યજૂં -

ષ્યામ્નાયો વિદધાતિ તત્પરશિવે મીનાક્ષિ વિદ્યાં ત્રયીમ્ ।
સમ્બોધ્યામૃતસૌખ્યહેતુમચિરાદવ્યાજભવ્યાં દયાં

નિત્યં ધેહિ સુતે જગજ્જનનિ તે ભૂયોઽપિ ભૂયો નમઃ॥ ૮॥
શફરનયને શાન્તારાધ્યે શિવાર્ધશરીરિણિ

પ્રચુરય સુખં દુઃખં સર્વં વિનાશય સત્વરમ્ ।
સફલય જનિં  સક્તિં  દેહે નિરાકુરુ સદ્ધને

ચિતિસુખતનાવાત્મન્યાસ્તાં મતિર્મમ સન્તતમ્॥ ૯॥
ઇતિ શ્રીચન્દ્રશેખરભારતીશ્રીચરણકૃતં મીનાક્ષીસ્તોત્રં સમ્પૂર્ણમ્ ।

